
E whakaraerae 
ana te whio
Kāore e kitea ana te whio i whenua kē atu, nā reira e tika ana kia 
āwhina tātou i a rātou kia ora tonu, kia taurikura anō hoki.  
Nā te mea ko te whakatau tata o te taupori katoa o ngā manu 
nei ko te 3,000, he onge ake te whio i ētahi o ngā momo kiwi.  

I kaha kitea ngā whio huri noa i Aotearoa i ngā wā o mua, engari e noho 
marara ana ngā taupori whio i tēnei wā ka mutu kua whāiti tā rātou noho 
ki ngā awa i ngā riu hopuwai o ngā ngahere i ngā wāhi tuawhenua o Te 
Ika a Māui me Te Waipounamu.  

Ka piki ake te nui o ngā rohe whio ki te 5 kiromita o tētahi awa, nā reira 
me nui rawa te whakahaere o ēnei manu kia ora tonu ai rātou. Ka uaua 
rawa tēnei mahi i ētahi wā, nā te mea me nui rawa ngā rauemi e tika ai te 
whakahaere o ngā whakawehi.   

Ngā hoariri o te whio

Ngā konihi  
Ko ngā tori uaroa me ngā tori hura ngā konihi kino rawa 
atu ki te whio i te mea ka whakatoke rātou i ngā uwha i ngā 
kōhanga, ka tāhae i ngā huamanu, ā, ka hopu i ngā punua 
rakiraki i te taha o te awa. Engari e mōhiotia ana hoki, kua 
kai ngā weka, ngā ngeru me ngā kurī i ngā hua whio, pērā 
hoki i ngā kaiawa, ngā kērangi me ētahi atu manu.

Te huarere  
Ahakoa e pai ana ngā whio ki ngā awa tere, ka tāhoro ngā 
waipuke i ngā kōhanga, ā, ka toromi iho ngā punua whio.  

Te whakamāunu  
Ka whakamāunu ngā whio i waenganui i te Pēpuere me 
te Mei, nā te ngarohanga o ōna huru ka tino mōrearea te 
whio. Tē taea e te whio te rere tae noa ki te putanga o ōna 
huruhuru hou, nā reira ka kīia nei he ‘sitting ducks’ ēnei 
manu i tēnei wāhanga o te tau.

Ngā tāngata  
Kua pāngia ngā ara wai e noho nei hei kāinga ki te whio  
e te tuangaheretanga o te whenua, te whanaketanga  
tāone, te parahanga, me te whakapeau awa.

Whakaahua: BJ Cairns

•	 Tiakina te wāhi e noho ai te 
whio – ko tōna āhua pea he 
mokamokai he wehikore, engari 
me tawhiti atu tō tū i a koe e 
mātakitaki ana i te whio, mā tērā 
ka haumaru tonu te whio. 

•	 Me parukore tonu ngā  
arawai me ngā wāhi e rere ai 
ngā arawai. 

•	 Kia tūpato kei kaitorohi koe i te 
whānau o te whio i te wāhanga 
whakawhānau o te tau.

•	 Me mahi hei tuao i tētahi rōpū 
tārore i tōu ake hapori.

•	 Whakamōhio atu mēnā koe  
ka kite i tētahi whio ki 
iNaturalist.nz 

•	 Haria tō kurī ki tētahi hōtaka 
e whakangūngūtia ai te 
kurī ki te karo i ngā manu. 
Rapua he kōrero anō ki 
kiwiavoidancetraining.nz

Ka pēhea tō 
tautoko mai? 

Kia kite ai koe i ētahi atu kōrero mō te whio, toro atu ki doc.govt.nz/whio  

hono atu rānei ki te hapori o Whio Forever ki @WhioForever  


